
22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Annotatsiya. Maqolada fanning inson va jamiyat hayotidagi ahamiyatini, tabiat va jamiyat o‘rtasidagi
muvozanatni saqlashdagi hissasi o‘rganilgan. Shuningdek, fan taraqqiyotida etika talablariga rioya qilish va
olimlarning ijtimoiy mas’uliyatini tarbiyalashga qaratilgan fan etikasi tushunchasi ochib berilib, muallif fan etikasi,
olimlarning axloqiy me’yorlarga amal qilishi zarurligi, ilm-fanga bo‘lgan ishonchni saqlash, jamiyat uchun
manfaatli ilmiy yutuqlarni targ‘ib qilish, inson va tabiat o‘rtasidagi muvozanatni ta’'minlashda fanning yordamini
ta’kidlagan.

Kalit so‘zlar: fan etikasi, jamiyat va tabiat, olim mas’uliyati, ekologiya, bioetika, ilmiy tadqiqot, qadriyat,
ma’'naviyat.

DOI: https://doi.org/10.47390/SPR1342V4S19Y2024N36

Kirish. Fan inson va insoniyat istigboli, yer yuzida tinchlik va barqarorlik, tabiat va
jamiyat o‘rtasidagi muvozanatning saqglanishiga xizmat qilishdan iboratdir. Fan va insoniyat
taraqqiyoti ko‘p girrali bo‘lib, uning buyukligi ma’naviy kamolot darajasi bilan ham belgilanadi.
Yetuk ma’naviyatga ega bo‘lgan insongina jamiyat muammolarini ratsional tarzda yecha oladi.
Shu bilan birga insonlarga xos bo‘lgan axloqg me’yorlari jamiyat taraqqiyoti va hayotiy ehtiyojlar
ta’sirida o‘zgarib turadi. Ta’'lim-tarbiya, ijtimoiy munosabatlarning shakllanishi va rivojlanishi
insonlarning xatti-harakatlari, ular o‘rtasidagi munosabatlar ma’naviyat va axloq bilan
boglanmasa ular imkoniyatlar chegarasidan tobora uzogqlashtirib boradi. Axloq

ma’naviyatning amalda namoyon bo‘lishi bo‘lib, insondagi bilim, dunyogarash, idrok va iymon
uning xulgida o‘ziga xos tarzda aks etib, ma'naviyati axloqiy fazilatlar sifatida ko‘rinadi.
Ta’kidlash zarurki, axloq yo‘q joyda inson ijtimoiy shaxs sifatida shakllanmaydi. Faqat axloq
zaminidagina insonlarda hayotning mazmuni va magqsadi, jamiyat oldidagi burchi va
mas’uliyati shakllanadi.

Adabiyotlar tahlili va metodologiya. Inson jamiyatda faoliyat yuritar ekan, asosan
axloq qoidalariga amal qilib yashaydi. Shunday ekan fan bilan shug‘ullanuvchi olimlar ham
axlogiy tomonlarni inobatga olgan holda ijod qiladilar. Fandagi axlogni o‘rganuvchi va tartibga
soluvchi qismi fan etikasi deb nomlanadi. Fan etikasining maqsadi fanni tadqiq etuvchi
olimning axloqiy qiyofasini tarbiyalash, inson va insoniyat taqdiri uchun javobgar ekanligini
anglatuvchi mas’uliyat tuyg‘usini tarbiyalash bilan bog‘lig. Shu bilan birga bu fanning o'z oldiga
go‘ygan asosiy magqsadi ilmiy tadqiqotlar jarayonida, ilmiy bilishda amal qiluvchi axloqiy
normalarni tushuntirish va o‘rganishdan hamda fanni ilgari siljitish jarayonida jamiyatda ro‘y
beradigan odob-axlogqga oid masalalarni tahlil etishdan iboratdir.

Fan etikasi — ilm-fan bilan shug‘ullanishda olimning faoliyatini jamiyat tomonidan tan
olingan axloqiy gadriyatlarga qay darajada mos ekanligini ko‘rsatuvchi mezonlar va uning
faoliyatidagi mazmuni va ahamiyati jihatdan axloqiy masalalarga, etikaga aloqador masalalarni
aks ettiruvchi tasavvurlar sistemasi dir [1].

Fan etikasining maqsadi sifatida quyidagilarni ko‘rish mumkin:

- fanning manfaatparastlik maqsadlariga xizmat qilishining oldini olish;

- ilmiy tadqiqot va eksperimentlarning shaxsga, jamiyatga, ekologik mubhitga
destruktiv ta’sir ko‘rsatishiga yo‘l qo‘ymaslik;

- insoniyatning, jamiyat va tabiatning kelajagini ta’'minlash.

Aniq, gumanitar va tabiiy fanlar hamda genetika, fiziologiya, mikrobiologiya, sanoat,
meditsina, qishloq xofjaligi, axborot texnologiyalari fanlarini rivojlantirishda fan etikasi katta
rol o‘ynaydi. Shu bilan birga fan etikasi fanni inson va insoniyat, ularning istigboli, yer yuzida
tinchlik va barqarorlikning saqlanishi, tabiat va jamiyat o‘rtasidagi muvozanatning, garmonik
munosabatning saqlanishi uchun xizmat qildirish hisoblanadi.

Muhokama. “Fan etikasi” atamasini birinchi marta amerikalik faylasuf Robert King
Merton tomonidan qo‘llanilgan va nazariy jihatdan asoslab bergan.

Merton fan etikasi sohasida asosiy qoidalar sifatida quyidagilarni kiritadi:

1. “Fan etikasi” atamasining kiritilishi (ingl. “ethos of science”). Merton ilm-fan axloqini
olimlar faoliyatini tartibga soluvchi qadriyatlar va me’yorlar tizimi sifatida ko‘rib chiqadji;

2. llm-fan axloqgining to‘rtta asosiy imperativini ajratib ko‘rsatish:

- Universalizm — ilmiy yutuqlarni baholash olimning shaxsiy xususiyatlaridan mustagqil
bo‘lishi kerak.

- Kommunizm — ilmiy bilimlar jamoat mulki hisoblanadi.

- Fidoyilik — olimlar shaxsiy manfaatlarga emas, balki haqiqatga intilishga undashlari
kerak.

- Uyushgan skeptitsizm — har qanday ilmiy da’volarga tanqidiy yondashuv;

3. Ilm-fanning samaradorligi va rivojlanishini ta’'minlash uchun axlogiy me’yorlarga
rioya qilish zarurligini asoslash [2].

Shu bilan birga fan etikasini rivojlanishiga katta hissa qo‘shgan bir nechta olimlarni ham
keltirish mumkin. Jumladan, Norbert Viner “Kibernetika, aloga va boshqarishda hayvon yoki

mashina” (1948) kitobida kibernetika rivojlanishi bilan bog‘liq axloq masalalarini ko‘targan [3]
bo‘lsa, Vannevar Bush “Ilm — cheksiz chegara” (1945) nomli maqolasida ilmiy tadqiqotlarda
axloqiy masalalarning ahamiyatini ta’kidlaydi. Maykl Polani ilm-fan sohasida “shaxsiy
bilim”ning ahamiyati va ilmiy hamjamiyatda axloqiy me’yorlar zarurligiga to‘xtalib o‘tadi.

Umumiy tarzda qaralganda, “fan etikasi” atama sifatida ilmiy tadqiqotlar uchun axloqiy
tamoyillarni ishlab chigishga intilgan ko‘plab olimlar, faylasuflar va sotsiologlarning
birgalikdagi sa’y-harakatlari natijasida shakllangan.

Zamonaviy ilm-fanning ajoyib xususiyatlaridan biri shundaki, unda axloqiy masalalar
tobora muhim o‘rin egallab bormogda. Bu muammolarga qiziqgish bugun paydo bo‘lib qolmagan
bo‘lsada o0‘zining uzoq va mazmunli tarixiga ega. [Imiy tadqiqotlar shuni ko‘rsatadiki, olimning
tadqgiqot erkinligi va mas’uliyati masalasi hozirgi kunda keskin ko‘rinishga kelib qoldi. Xo‘sh,
olimning tadqiqot erkinligi ya’ni huquq ekanligi va mas’uliyati chegaralarini aniqlash nima
uchun kerak? Bu borada buyuk fizik A. Eynshteyn “.. bizni nafaqat tinchlikni ta’'minlash va
saqglashning texnik muammosi, balki ta’'lim va ma’rifatning muhim vazifasi ham qiziqgtiradi.
Agar biz shaxsiy va intellektual erkinliklarni bostirish bilan tahdid qiladigan kuchlarga qarshi
kurashmoqchi bo‘lsak, unda biz nimani xavf ostiga qo‘yayotganimizni va o‘jar kurash natijasida
ota-bobolarimiz biz uchun qo‘lga kiritgan erkinlik uchun nimalar qarzdor ekanligimizni aniq
bilishimiz kerak. Bu erkinliksiz bizda Shekspir ham, Gyote ham, Nyuton ham, Paster ham,
Faradey ham, Lister ham bo‘lmas edi. Bizda shinam turar joy, temir yo‘l, telegraf, radio, arzon
kitoblar, epidemiyalardan himoyalanish mavjud bo‘lmas edi. Madaniyat va san’at hammaga
ham xizmat qilavermas edi. Ishchini birinchi o‘rindagi zarur bo‘ladigan mahsulotlarni ishlab
chiqarish bilan bog‘liq og‘ir mehnatdan ozod giladigan mashinalar bo‘lmas edi. Bizning ko‘zimiz
oldida hayotning qadr-qimmatini tan oladigan ruhning ixtirolari va ijodlari mualliflariga faqat
erkin odamlar aylanishi mumkin edi”[4] deb ta’kidlaydi. Shuningdek, G.S.Xromov
“Fundamental ilmiy tadqiqotlar natijalari zamonaviy sivilizatsiya mavjudligining asosini tashkil
etadi va uning kelajakdagi rivojlanishiga umid bog‘lab, tabiat haqidagi bilimlarni yanada
kengaytirish va chuqurlashtirish bilan bog‘liq”[5] ligiga to‘xtalib o‘tgan. Shunday qilib, tadqiqot
erkinligi har qanday olim uchun bir xil darajada ahamiyatlidir. Uning fundamental, texnik yoki
gumanitar fanlar bilan shug‘ullanishi prinsipial jihatlari muhim ahamiyat kasb etmaydi.

Tadqiqot erkinligi evolyutsiyasida qadimgi davrdan to hozirgi kunga qadar o‘rganish
masalasida ta’limni rivojlantirish va tadqiqotlar olib borishni imkonsiz qilgan turli iqtisodiy,
siyosiy va mafkuraviy omillar ham ko‘plab uchraydi. Lekin qadimgi dunyoda tadqiqot va
intellektual faoliyatga jiddiy cheklovlar qo‘yilmagan. Bu davrda olimlarni ta’qib qilishning
mavjud faktlari kamdan-kam istisno hisoblangan. Misol uchun Suqrotning fikrlari qiziq bo‘lsa-
da, aslida uning sud jarayoni fonida jamiyat haqida asl qarashlarga ega edi. Qizig‘i shundaki,
uning talabalari ayblovchilar orasida bo‘lib, bu ishning asosiy sababi talabalarining o‘zlariga
yaxshi tanish bo‘lgan jamiyatni boshqarish haqidagi nazariyalarini jamoatchilikka yetkazishni
istamaganligi haqidagi fikrlar bo‘lgan. Aslida, bu tadqiqot erkinligiga ma’lum bo‘lgan birinchi
cheklovlardan biri edi. Qadimgi dunyoga bo‘lgan barcha xayrixohlik bilan, bu ilm-fanga
igtisodiy tazyiqqa ta’sir gila olmaydigan qul egasi bo‘lgan jamiyat ekanligini unutmaymiz.
Shunday bo‘lsada, antik davrda olimlarning ko‘pi bilan 25 foizi empirizmni qo‘llab-quvvatlab,
ixtirolar qildilar. O‘rta asrlarda, ya’'ni V asrdan XIII asrgacha texnik taraqqiyotdagi kabi ilmiy
taraqqiyotda ham sezilarli pasayish yuz berdi. Buning birinchi sababi iqtisodiy inqiroz edi.
Lekin, ikkinchi sababi - qadimgi jamiyat erkinliklarining yo‘qolishi va olimlarni ta’qib

qilinishidir. Bu davrda Iskandariya qadimgi dunyoning eng yirik ilmiy markazi bo‘lib,
Iskandariya muzeyi bir vaqtning o‘zida mashhur kutubxona va rasadxonasiga ham ega edi.
Davrning ko‘plab olimlari u yerda o‘qigan va ijod qilishgan. Biroq, IV asrda Rimda yangi din -
xristianlik davlat maqomini olgach, 391 yilda Iskandariya muzeyi aqidaparastlar tomonidan
vayron qilinib va ko‘plab taniqli olimlar qatag‘on qilindi.

Natijalar. Shu o‘rinda ta’kidlash kerakki, fan etikasining predmeti fan va axloq
o‘rtasidagi munosabatlar, ya'ni fan hamda uning rivojiga axloqiy baho berish, olimlarning xulq-
atvori va ilmiy faoliyatini axloqiy jihatdan tartibga solish hisoblanadi. Fan etikasining asosiy
tamoyillari orasida halollik ajralib turadi va bu olim ilmiy faoliyatning barcha jabhalarida 1921
yilda L.Vitgenshteyn “Nima haqgida gapirish mumkin bo‘lmasa, o‘sha haqida sukut saqla” [6] ,
degan aforizmi neopozitivistlar tomonidan shu qadar jiddiy qabul qilindiki, axlogning ilmiy
tabiati va uning fan falsafasidagi o‘rni masalasiga e’tibor qaratmaslikka harakat qildi. Tajriba va
his-tuyg‘ular axloqiy bo‘lishi mumkin, ammo ilmiy jihatdan ahamiyatli emas degan garorga
kelishdilar.

M.Shlik falsafa va fan bir-biridan ajralmasligini “Tabiatni o‘rganish falsafa hagida
gapirmaydi, balki uni o‘zida olib yuradi”’[7] tarzida ta’kidlaydi va unda fan etikasini ajratish
mumkin emas deb hisoblaydi. K.Popperning tanqidiy ratsionalizmida bu masala sal
boshqacharoq ko‘rinishga ega bo‘lsa, I.Lakatos “falsifikatsionizm” talabini — faqat empirik
tarzda rad etiladigan takliflarni ilmiy - “ilmiy g'urur kodeksi”[8] , deb hisoblaydi. Mazkur
talabning bajarilishi ilmiy ratsionallikning sharti bo‘lsa, bunday shartni qabul qilish yoki gabul
gilmaslik olimga bog‘liq va tanlov faqat axloqiy jihatdan oqlanadi. K.Popperning ta’kidlashicha,
ratsional “munosabat’ning asosini “aqlga irratsional ishonish”[9] tashkil etadi. Bu atama
chalg‘itmasdan garasa bunda irratsionalizm yo‘q. Ratsional munozara ishtirokchisi bo‘lish
uchun olimlar ratsional prinsiplarning o‘zlariga nisbatan hukmronligini tan olishlari kerak.
Popper ta’kidlagan metodologik tartibga solishning dastlabki asosi fandagi tanqidiy
ratsionalizm axloqiy tartibga solinishiga to‘g‘ri keladi. Ammo boshqa har qanday ma'nodagi
etika fanning usullari yoki mazmuni fan falsafasi bilan alogada bo‘lmaydi.

Fan falsafasida fan etikasi obyekt haqidagi olingan bilimlarning nafaqat faoliyat
vositalari va operatsiyalarining o‘ziga xos xususiyati bilan, balki qiymat-maqsadli tuzilmalar
bilan ham bogliqligini hisobga oladi va "llmiy maqgsadlarning ilmiy bo‘lmagan, ijtimoiy
gadriyatlar va magsadlar bilan bog'ligligi izohlanadi”[10]. Bugungi kunda “Zamonaviy ilm-fan
tadqgiqotlarining avvalida noyob, tarixiy rivojlanayotgan tizimlarni tadqiqot markaziga qo‘yib,
inson maxsus tarkibiy qism sifatida kiritildi. Bunday vaziyatda qadriyatlarni tushuntirish talabi
nafagat dunyo haqida obyektiv ravishda haqiqiy bilimlarni olishga bo‘lgan an’anaviy
munosabatga zid kelmay, balki ushbu munosabatni amalga oshirishning sharti sifatida ham
ishladi”[12].

Fanlar evolyutsiyasi jarayoni shuni ko‘rsatadiki, bioetika va ekologiya axloqiy
tushunchalarning ilmiy bilimlar tarkibiga kirishi olib keldi. “Bioetik tadqiqotlarning rivojlanishi
insonning o‘zini ozi identifikatsiyalashning an’anaviy intellektual texnologiyalarini tubdan
qayta qurishga olib keladi. Inson mavjudligi chegaralarining tabiiy haqiqati illyuziyasini yo‘q
qilib, shifokorlar va jamoatchilik o‘rtasidagi muloqot sohasiga o‘tkazdi” . Shunday qilib, ilmiy —
biologik, tibbiy — nutq olimni tanlov bilan duch keltiradi. Olimlarning garorlarni qabul qilishi
inson hayoti va o‘limi ustidan hokimiyat chegaralarini belgilashni anglatardi[13]. Bunday
vaziyatda etika va fan uzviy semantik bog‘lanishga birlashdi.

Xulosa. Ekologiya sohasida N.Moiseyev inson va biosferaning koevolyutsiyasini
ta’'minlovchi prinsiplarni hozirgi zamon fanida mavjud bo‘lgan usullar yordamida yetarli
aniqlik bilan shakllantirish mumkinligini ta’kidlab o‘tdi. Ushbu tamoyillar ratsional xatti-
harakatlarning asosi sifatida qabul qilinishi va insonga, aniqrog‘i insoniyatga bog‘liq bo‘lib,
axloqiy ko‘rsatmalarni tubdan o‘zgartirishni talab qiladi[14] . Ekologik madaniyat ekologik
yo‘naltirilgan ko‘pchilik odamlarning irodasi bilan mos bo‘lmaydi. Ekologik qonunlar
mugqarrarlik bilan ishlaydigan va odamlarning axloqiy tamoyillari hamda madaniy
yo‘nalishlariga bog‘liq bo‘lmagan mexanikadan farqli o‘laroq ekologik “ssenariylarni” amalga
oshirishi odamlarning o‘z iroda va axloglari bilan ishtirokini ta’'minlaydi. Bu borada I.K.Liseyev
ijjtimoiy fikr, madaniy universallar tizimini shakllantirishga antroposentrik, sotsiosentrik,
kosmosentrik va hatto biosentrik yondashuvlar bosqichlaridan ketma-ket o‘tib, ularning
barchasi aslida ekologik falokatga olib kelishiga ishonch hosil qilgani holida “..texnogen
sivilizatsiya rivojlanishini aniqlagan dominantlar ekogen sivilizatsiya dominantlari bilan
almashtirilishi kerak ekanligini anglashga tobora ko‘proq moyil” [15] deb ta’kidlaydi. Jamoat
fikridagi o‘zgarish nafaqat odamlarning ekologik bilimlarga bo‘lgan munosabatiga, balki bu
bilimlarning o‘ziga ham ta’sir qiladi.

Umuman olganda, fan etikasining tizimli tahlili jiddiy masala sanaladi. Muammoga javob
berish uchun har bir fan tarkibiga axloqgni kiritish bilan masala yechilmaydi. Fanlarning o‘zi
aslida axloqqa, ilmiy bilimlar sohasida madaniy universallarni erkin tanlash nazariyasiga
aylanishi kerak bo‘ladi.

